Besinning
Eendag, wanneer die stof eers gaan lê

en die lewe sy loop kon gaan  kry

wonder jy of jy dit so wou hê

en dit regtig graag so wou laat bly.

Wie? Alles vir Jou ? Suid Afrika?

Jy is net maar ‘n stem wat my pla!
Wie sal oor jou vaalblou berge treur
en jou moordende son ooit kan  mis,
die skimme wat oor jou vlaktes beur?

en jou byna eindelose kus?
Wie? Alles vir Jou? Suid Afrika?

Hoe lank nog  sal ek jou moet verdra?
Daar’s liefde in Londen en Parys,
in jou ,  ellende om van te vlug

en vir bloot ‘n vliegtuigrit se prys

vertrek ek weg en kom nie terug
Wie? Alles vir Jou? Suid Afrika?

Ek sien so uit na beter dae!
Sien ek nie jou verlepte oë

jou verpletterde sonlose, siel ?
Sien ek dan nie jou grys reënboë

en hoe jou eie hart jou verniel?

Wie? Alles vir jou? Suid Afrika?

Dink jy nog dit was te veel gevra?
Soms, baie  groter is die verlies

as wat jy in voortvarendheid dink

deur dit wat jy  vir jouself verkies,
bitter die kelk wat jy self in skink.

Die innige spyt kom agterna!
Daarom : Ons vir jou Suid Afrika!

